ՀԻՄՆԱՎՈՐՈՒՄ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒԼԻՍԻ 21-Ի N 1142-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ    ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ԸՆԴՈՒՆՄԱՆ  ՎԵՐԱԲԵՐՅԱԼ
1.Իրավական ակտի ընդունման անհրաժեշտությունը


Հայաստանի Հանրապետության կառավարության 2005 թվականի հուլիսի 21-ի <<Հայաստանի Հանրապետության օդանավակայաններում անցագրային և ներօբյեկտային վերահսկողության կարգը հաստատելու մասին>> N 1142-Ն որոշման հավելվածում փոփոխություններ և լրացումներ կատարելու մասին ՀՀ կառավարության որոշման ընդունման անհրաժեշտությունը պայմանավորված է Եվրոմիության  «Անվտանգության  կանոնակարգեր» Դոկ.30  փաստաթղթի 13-րդ խմբագրությամբ /2014թ./ սահմանված նոր չափորոշիչներրին համապատասխանեցմամբ:  
2014թ. ընթացքում ԵԿԱԿ կողմից նոր 13-րդ խմբագրությամբ լրացումներ և փոփոխություններ են կատարվել Եվրոմիության կողմից «Անվտանգության կանոնակարգեր» Դոկ.30 փաստաթղթում, սահմանվել են նոր  չափորոշիչներ  որոնք վերաբերում են անցագիր ստացող օդանավի անձնակազմի անդամների պաշտոններին, անցագրերի հատկացման կամ մերժման կարգին, անցագրերի ստացման համար ներկայացվող հայտերին կից հարցաթերթիկին և անցագրերի հատկացման մատյանների վարմանը:

Վերը նշված լրացումների և փոփոխություների կիրառումը կնպաստի ՀՀ օդանավակայաններում իրականացվող ավիացիոն անվտանգության ապահովման նպատակով իրականացվող անցագրային վերահսկողության աշխատանքների որակի բարձրացմանը:  
2.Տվյալ բնագավառում իրականացվող քաղաքականությունը


Հայաստանի Հանրապետության քաղաքացիական ավիացիայի ավիացիոն անվտանգության բնագավառում իրականացվող քաղաքականության նպատակն է ապահովել ՀՀ օդանավակայաններում կիրառվող ավիացիոն անվտանգության միջոցառումների համապատասխանությունը ԻԿԱՕ և ԵԿԱԿ չափորոշիչներին, այդ նպատակով ներառելով ԻԿԱՕ և ԵԿԱԿ կողմից նոր ընդունված չափորոշիչները ՀՀ քաղաքացիական ավիացիայի ավիացիոն անվտանգության աշխատանքները կանոնակարգող նորմատիվ իրավական փաստաթղթերում և օդանավակայաններում կիրառվող ավիացիոն անվտանգության միջոցառումներում: 
3.Կարգավորման նպատակը, բնույթը 

Վերը նշված լրացումների և փոփոխություների ընդունումը հնարավորություն կտա Հայաստանի Հանրապետության օդանավ շահագործողների կազմակերպությունների օդանավերի անձնակազմերի անդամների թռիչքային անցագրարերի հատկացման ընթացակարգերը համապատասխանեցնել Եվրոմիության «Անվտանգության կանոնակարգեր» Դոկ.30 փաստաթղթով սահմանված  չափորոշիչներին:

Ներկայումս Հանրապետության օդանավ շահագործողներ կազմակերպությունների օդանավերի անձնակազմերի անդամների թռիչքային անցագրարերի հատկացման ընթացակարգն իրականացվում է Հայաստանի Հանրապետության կառավարության 2005 թվականի հուլիսի 21-ի <<Հայաստանի Հանրապետության օդանավակայաններում անցագրային և ներօբյեկտային վերահսկողության կարգը հաստատելու մասին>> N 1142-Ն որոշմամբ սահմանված կարգով, որտեղ սակայն սահմանված չէին անցագրի հատկացման և մերժման վերաբերյալ հիմքերը, անցագրերի ստացման համար ներկայացվող հայտերին կից հարցաթերթիկի ձևաթերթը և անցագրերի հատկացման մատյանների վարման կարգը:


4. Ակնկալվող արդյունքը

Որոշման նախագծի ընդունման դեպքում կհստակեցվեն թռիչքային անցագրի հատկացան մերժելու հիմքերը, կսահմանվի անցագրերի ստացման համար ներկայացվող հայտերին կից հարցաթերթիկի ձևաթերթը և անցագրերի հատկացման մատյանների վարման կարգը, որը հնարավորություն կտա ավելի բարձր մակարդակի հասցնել ՀՀ գրանցված օդանավ շահագործող կազմակերպություններում և օդանավակայանում ավիացիոն անվտանգության  հսկողության գործառույթների իրականացումը անցագրային վերահսկողության մասով:
Հիմք ընդունելով վերը նշվածը, ինչպես նաև քաղաքացիական ավիացիայի բնագավառում Միջազգային պայմանագրերով Հայաստանի Հանրապետության ստանձնած պարտավորությունները Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությունում մշակվել է ներկայացված նախագիծը:
Հայաստանի Հանրապետության
կառավարությանն առընթեր 
քաղաքացիական ավիացիայի 
գլխավոր վարչության պետ                           


                     Ա.Մովսեսյան                                                                               
